
Unit 
4

Tempat tinggal merupakan keperluan 
asas manusia. Unit ini menceritakan 
maklumat lengkap tentang bentuk muka 
bumi, sejarah dan tokoh setempat.

Sinopsis

SEJARAH TEMPAT TINGGAL

(Sumber: Mohd Zafarudin bin Buyong)

Tajuk 1: Mari Belajar Sejarah

  Kasih sayang
  Bertanggungjawab

Nilai Teras Sivik

1.  Menyatakan maklumat lengkap mengenai tempat tinggal.
2. Menerangkan bentuk muka bumi kawasan tempat tinggal.
3. Menjelaskan sejarah tempat tinggal.
4. Menghuraikan tokoh setempat.

Apakah yang akan anda pelajari? 

Asas Kemahiran Pemikiran Sejarah

1. Memahami sejarah tempat tinggal.
2. Mengumpul maklumat kawasan tempat tinggal.
3. Mencari maklumat tokoh setempat.

(Sumber: Rosmawati binti Ramli)

AKPS

Pengertian SejarahDi Sinilah Saya Tinggal

Setiap kawasan tempat tinggal mempunyai alamat. Maklumat yang ada 
pada alamat ialah nombor rumah, nama jalan, poskod, nama bandar 
dan nama negeri. Setiap kawasan tempat tinggal memiliki kemudahan 
dan keistimewaan yang tersendiri.

Florence Jessy, Miri

Saya tinggal di No. 45, Rumah 
Panjang Sungai Mamut, 98150 
Miri, Sarawak. Tempat tinggal 
saya berhampiran dengan Gua 
Niah yang terkenal dengan 
tinggalan zaman prasejarah. 
Di kawasan tempat tinggal 
saya terdapat sekolah dan 
klinik kesihatan.

Lukman Hakim, Johor Bahru

Alamat rumah saya ialah No. 14, Jalan Tiram 17/B, 
Taman Saujana, 81800 Johor Bahru, Johor. Tempat 
tinggal saya berdekatan dengan Teluk Danga dan 
Istana Bukit Serene. Di kawasan tempat tinggal saya 
terdapat sekolah, hospital dan taman rekreasi. 

(Sumber: Noor Syazana binti Taib)

(Sumber: Nurul Syahida binti 
Muhamad Noor)

Cerdas Minda

Nyatakan kemudahan yang 
terdapat di kawasan Rumah 
Panjang Sungai Mamut.

Kawasan tempat tinggal perlu dihargai kerana mempunyai keistimewaan 
dan keunikan yang tersendiri.

Aktiviti PAK-21  Melukis Poster 

Peter Jackson, Ranau

Alamat rumah saya ialah No. 17, Jalan Randagong 
Himbaan, Kampung Kesisingon, Kundasang, 89300 
Ranau, Sabah. Tempat tinggal saya berhampiran 
dengan Gunung Kinabalu yang merupakan gunung 
tertinggi di Asia Tenggara. Di kawasan tempat tinggal 
saya terdapat sekolah dan pasar.

    1.4.1
K 1.4.5

(Sumber: 
Junaydie bin 
Sihan)

Nota Guru
Bimbing murid menjelaskan maksud alamat, mercu tanda dan kemudahan 
tempat tinggal.

THAILAND

U

Johor Bahru

Miri

Ranau

Aktiviti Melukis Poster 

Hasilkan sebuah poster yang bertemakan kepentingan menjaga 
kemudahan awam di tempat tinggal anda.

Setiap kawasan tempat tinggal mempunyai bentuk muka bumi yang 
berbeza-beza seperti kawasan tanah tinggi, tanah pamah, pesisir laut dan 
pinggir sungai. Bentuk muka bumi ini mempengaruhi kegiatan masyarakat 
dan mempunyai keunikannya yang tersendiri.

Kawasan Tempat Tinggal Saya

Kepada sahabat saya Lukman Hakim dan Peter.

Apa khabar? Saya ingin bercerita tentang tempat tinggal saya.

   Saya tinggal di kawasan pedalaman bahagian Miri, Sarawak. Bentuk 
muka bumi kawasan tempat tinggal saya berbukit-bukau dan tanah pamah. 
Bentuk muka bumi yang berbukit-bukau ini membolehkan tanaman komersial 
seperti kelapa sawit diusahakan.

   Selain itu, keistimewaan yang terdapat di tempat tinggal saya ialah  
batu berbentuk kuda laut di Pantai Tusan dan keunikan gua batu kapur  
di Taman Negara Mulu.  Di sini saya sertakan gambar tempat-tempat menarik 
di kawasan saya.

    Bagaimanakah pula tempat tinggal Lukman dan Peter? Harap anda dapat 
menceritakannya kepada saya.

Pantai Tusan, BekenuTaman Negara Mulu

lukmanhakim@xymail.com, peterjackson@xymail.com 

Daripada,
Florence Jessy.

Kawasan Tempat Tinggal Saya

(Sumber: Monica Chai Sze Ching)

Aktiviti PAK-21    Hot Seat

Secara berkumpulan: 

1.  Seorang murid akan duduk di kerusi yang disediakan.
2. Murid tersebut akan menjadi pakar dan menjawab soalan di bawah.
 (a) Cadangkan langkah-langkah menjaga kebersihan di tempat tinggal anda.
 (b) Kepentingan menjaga kebersihan dan keindahan tempat tinggal anda.

Setiap tempat tinggal mempunyai keistimewaan yang tersendiri walaupun 
mempunyai bentuk muka bumi yang berbeza-beza. Tempat tinggal juga boleh 
dijadikan tarikan pelancongan, sumber ekonomi dan peluang pekerjaan.

Nota Guru

Bimbing murid mengkaji kawasan tempat tinggal mereka.

Terima kasih Florence kerana mengirimkan 
e-mel.

   Untuk pengetahuan Florence dan 
Peter, saya tinggal di Johor Bahru, 
Johor. Bentuk muka bumi di Johor Bahru 
ialah pinggir laut dan tanah pamah. 
  Keis t imewaan yang terdapat  d i 
Johor  Bahru  ia lah  Tambak  Johor 
yang menghubungkan Johor Bahru dan 
Singapura serta pelabuhan antarabangsa 
Tanjung Pelepas. Selain itu, di kawasan 
tempat tinggal saya juga dibangunkan 
kawasan perindustrian dan perkilangan. 

Daripada,
Lukman Hakim.

Pelabuhan 
Tanjung 
Pelepas

Tambak 
Johor

Ladang 
penternakan 
lembu di 
Mesilau, 
Kundasang

Kolam
Air Panas 
Poring

florencejessy@xymail.com, peterjackson@xymail.com 

Terima kasih atas e-mel Florence dan 
Lukman. 
   Saya juga ingin bercerita tentang 
tempat tinggal saya. Tempat tinggal 
saya terletak di Ranau, Sabah. Bentuk 
muka bumi di Ranau ialah tanah 
tinggi dan sungai.  Kawasan tanah 
tinggi dijadikan kawasan tarikan 
pelancongan dan pertanian.
   Keistimewaan yang terdapat  
di Ranau ialah Kolam Air Panas Poring 
dan ladang penternakan lembu yang 
terletak di Mesilau, Kundasang. 

florencejessy@xymail.com, lukmanhakim@xymail.com 

Re: Kawasan Tempat Tinggal Saya Re: Kawasan Tempat Tinggal Saya

Daripada,
Peter Jackson.

    1.4.2
K 1.4.6

Sejarah Tempat Tinggal

5050

 
Selamat petang. Bolehkah saya 
mendapatkan maklumat tentang 
sejarah Miri, Johor Bahru dan Ranau 
untuk kajian kes sekolah saya?  

Boleh, mari saya ceritakan sejarah  
d i  M i r i .  M i r i  pe rnah  d i kuasa i 
o leh  Kesu l tanan  B rune i  dan 
keluarga Brooke. Miri berkembang 
maju kerana industri petroleum sejak 
tahun 1910. Miri diiktiraf sebagai 
bandar raya pada tahun 2005. Saya 
sertakan gambar Miri pada tahun 
1950-an yang saya ambil daripada 
Arkib Negara Malaysia.

Se t iap  kawasan  tempat 
tinggal mempunyai sejarah 
yang tersendiri .  Sejarah 
tempat tinggal menceritakan 
asal usul nama tempat dan 
per is t iwa pent ing yang 
pernah berlaku.

Kumpulan Sejarah

(Sumber: Arkib Negara 
Malaysia)

Bandar Miri pada tahun 1950-an

 15:38

 15:40

 15:42 Mesej

Hafey

Florence Jessy

K 1.4.7

Perasaan bangga dan menghargai 
tempat tinggal akan wujud jika kita 
memahami sejarahnya.

Nota Guru

Bimbing murid mengenali sejarah tempat tinggal.

(Sumber: Arkib Negara 
Malaysia)

 
Lukman Hakim
Tanjung Puteri ialah nama asal Johor 
Bahru. Tanjung Puteri diasaskan oleh 
Temenggong Daeng Ibrahim pada 
tahun 1855. Kemudian Sultan Abu 
Bakar menukar nama Tanjung Puteri 
kepada Johor Bahru pada tahun 1866. 

(Sumber: Arkib Negara Malaysia)

 3.40 pm

 15:52 pm   Sultan Abu Bakar

 15:54 pmBandar raya Johor Bahru

 3.42 pm

 
Peter Jackson 
R a n a u  p u l a  b e r a s a l  d a r i p a d a perkataan “Ranahon” yang bermaksud kawasan sawah padi. Ranau pernah dijadikan kubu pertahanan Mat Salleh ketika menentang British. Taman Negara Kinabalu yang terletak di Ranau diiktiraf sebagai Tapak Warisan Dunia oleh United Nations Educational, Scientif ic and Cultural Organization (UNESCO) pada tahun 2000.

Tugu Peringatan Mat Salleh  16:00 pm

 15:56

 Mesej

 Mesej(Sumber: Arkib Negara Malaysia)

 15:50

5151

Mengapakah anda perlu 
menghargai kawasan 
tempat tinggal?

51

Tokoh Setempat

Tokoh setempat bermaksud individu yang banyak menyumbang jasa 
dan bakti kepada komuniti. Mereka dikenali oleh penduduk setempat dan 
biasanya memegang jawatan tertentu dalam komuniti. 

5252

• Dilahirkan pada 10 Julai 1977.  
Beliau bertugas sebagai Ketua 
Mal im Gunung di  Gunung 
Kinabalu.

• Tugas beliau adalah untuk 
menjaga keselamatan pendaki 
serta membantu pihak Taman 
Negara  K inaba lu  da lam 
penjagaan alam sekitar.

•  Menyampaikan ceramah 
t e n t a n g  t u g a s  m a l i m 
g u n u n g  d a n  m e m b a n t u 
mempromosikan  kawasan 
ekopelancongan berasaskan 
komuniti.

Cerdas Minda

Apakah maksud tokoh 
setempat?

(Sumber: Junaydie bin Sihan)

Junaydie bin Sihan

Glosari

Malim gunung :  orang yang 
bertugas sebagai penunjuk jalan 
semasa pendakian gunung.
Aktivis: orang yang terlibat dalam 
sesuatu kegiatan secara aktif.

Nota Guru

Bimbing murid mengenali tokoh setempat di tempat tinggal.

5353

• Dilahirkan pada 16 Mac 1951.  
Beliau merupakan usahawan 
kek lapis di Miri.

• Mula menghasilkan produk  
k e k  l a p i s  d a n  m e n j u a l  
d i  k a m p u n g n y a  s e c a r a  
kecil-kecilan. Perniagaannya 
semakin berkembang sehingga 
ke luar negara.

• Mengadakan kelas masakan, 
m e n y e d i a k a n  p e l u a n g 
pekerjaan  dan  membantu 
m e m p r o m o s i k a n  p r o d u k 
tempatan di luar negara.

(Sumber: Mohammad Hafidz bin Rohani)

• Dilahirkan pada 1 Ogos 1964. Beliau bertugas 
sebagai guru dan mengajar di Sekolah 
Kebangsaan Nusantara di Johor Bahru.

• Memperkenalkan modul pencegahan 
dadah untuk komuniti bagi membantu 
bekas penagih dadah.

• M e m b e r i k a n  s u m b a n g a n  s e b a g a i 
penceramah dan aktivis pencegahan dadah 
bagi membantu bekas penagih dadah untuk 
kembali ke dalam masyarakat.

    Muhammad Azali Kalki bin Abdullah

(Sumber: Muhammad Azali Kalki bin Abdullah)

  Siti Jaharah binti Matassan

Jasa  tokoh  se tempat  harus lah 
dihargai dan menjadi teladan untuk 
kesejahteraan dan kemajuan negara.

Kajian Kes

Tokoh setempat membantu 
memajukan kawasan tempat tinggal. 
Bincangkan.

• Menyatakan tokoh di kawasan 
tempat tinggal.

•  Menghuraikan sumbangan tokoh  
 setempat.
•  Menjelaskan nilai kepimpinan   
 tokoh yang boleh dicontohi.

• Buku/jurnal/majalah
• Orang sumber
• Dokumen/laporan/diari
• Akhbar
• Laman sesawang rasmi
• Muzium/arkib/agensi berkaitan

• Penyataan masalah
• Objektif kajian
• Kaedah kajian
• Analisis data
•  Hasil dapatan
• Rujukan 
• Lampiran

Penyataan Masalah

Objektif Kajian 

Sumber Rujukan

Laporan Kajian

Kajian Kes Tokoh Setempat

Nota Guru

• Boleh dijalankan secara individu atau kumpulan.
• Laporan kajian disediakan dalam satu halaman hingga lima halaman sahaja.
• Bimbing murid melaksanakan kajian kes mengikut format yang ditetapkan.



55

Unit ini memberikan pemahaman tentang maklumat kawasan tempat 
tinggal. Pemahaman tentang sejarah tempat tinggal dapat membantu 
murid mengetahui asal usul kejadian bentuk muka bumi. Asal usul kejadian 
bentuk muka bumi dunia akan dipelajari dalam unit Zaman Air Batu.

Imbas Kembali

Di Sinilah Saya Tinggal

• Maklumat tempat tinggal meliputi 
nombor  rumah,  nama ja lan , 
poskod, nama bandar dan negeri.

Kawasan Tempat Tinggal Saya

• Kawasan tempat tinggal berbeza-beza 
mengikut bentuk muka bumi.

Sejarah Tempat Tinggal

•  Setiap kawasan tempat tinggal 
mempunyai sejarah tersendiri.

Tokoh Setempat

• Tokoh setempat ialah individu yang 
banyak berjasa untuk kemajuan 
setempat.

Fikir dan Jawab

Ranau

Miri

Johor Bahru

B. Jawab soalan di bawah ini.
 1. Senaraikan tiga kemudahan yang terdapat di tempat tinggal anda.
  i. _____________________________________________________ . 
  ii. _____________________________________________________ .  
  iii. _____________________________________________________ . 

 2. Berikan dua cara untuk mengekalkan keindahan alam sekitar  
  di kawasan tempat tinggal anda.
  i. _____________________________________________________ .  
  ii. _____________________________________________________ .  
 
 3. Mengapakah kita perlu mengenali tokoh setempat? 
      ________________________________________________________

A. Padankan penyataan di bawah.

1. Gunung tertinggi di Asia Tenggara 
terletak di tempat tinggal saya.

2. Saya tinggal di Rumah Panjang 
Sungai Mamut.

3. Petroleum pernah dijumpai  
di tempat tinggal saya.

4. Nama asal tempat tinggal saya 
ialah Tanjung Puteri.

5. Tempat tinggal saya pernah 
menjadi kubu pejuang tempatan.

6. Tempat tinggal saya diasaskan 
oleh Temenggong Daeng Ibrahim.

Nota Guru

Perbanyak halaman ini.

Cinta akan Negara

Diri
Kita perlu menghargai  

tempat tinggal agar kita 
menjadi warganegara yang 

bertanggungjawab  
dan prihatin terhadap  

alam sekitar.

Negara
Kesejahteraan 

masyarakat dapat 
memberikan 

inspirasi kepada 
warganegara untuk 

membangunkan 
negara tercinta.

Masyarakat
Sikap menjaga alam 

sekitar menjadi 
kunci keharmonian 
dan kesejahteraan  

masyarakat kita yang 
berbilang kaum.  

Kita harus bersyukur kerana mempunyai tempat 
tinggal. Kita perlu menjaga kawasan tempat tinggal 
demi kesejahteraan generasi akan datang.

Kita harus bekerjasama menjaga kawasan tempat tinggal kita.
(Sumber: BERNAMA)


